
Muslimin yang dirahmati Allah SWT,

Marilah kita bersama-sama meningkatkan ketakwaan kepada Allah
SWT dengan melaksanakan segala perintah-Nya dan meninggalkan

larangan-Nya. Semoga kita beroleh kejayaan di dunia dan di akhirat.

Marilah kita menghayati khutbah pada hari ini yang bertajuk
“BERAMALLAH PADA 10 PERTAMA ZULHIJJAH.”

! al-Hajj : 28
2 ali-Imran : 102




Hadirin yang dimuliakan Allah SWT,

Hari ini kita memasuki hari pertama dalam bulan Zulhijjah. Selain
bulan Zulga'’dah, Muharram dan Rajab, bulan Zulhijjah ini adalah salah
satu daripada Bulan-bulan Haram yang empat. Firman Allah SWT dalam

surah al-Taubah ayat 36:

“Sesungguhnya bilangan bulan-bulan pada sisi (hukum) Allah ialah
dua belas bulan, (yang telah ditetapkan) dalam Kitab Allah semasa Dia
menciptakan langit dan bumi, di antaranya empat bulan yang dihormati.
(Ketetapan) yang demikian itu ialah agama yang betul lurus, maka
janganlah kamu menganiaya diri kamu dalam bulan-bulan yang dihormati

itu (dengan melanggar larangannya)’.

Sepuluh hari yang pertama daripada bulan Zulhijjah ini sangat
penting bagi kita umat Islam. Tanggal 1 hingga 10 haribulan Zulhijjah
merupakan hari-hari yang agung yang cukup istimewa. la lebih mulia
berbanding hari-hari lain sepanjang tahun. Amal soleh yang dilakukan

pada 10 hari yang pertama Zulhijjah ini sangat disukai oleh Allah SWT.

Ini berdasarkan hadis yang diriwayatkan daripada Ibnu Abbas

Radiallahu’anhuma bahawa Rasulullah SAW bersabda:

“Tiada sebarang hari yang amal soleh lebih disukai oleh Allah
berbanding hari-hari ini iaitu sepuluh hari (pertama Zulhijah). Mereka
bertanya: Wahai Rasulullah: walaupun jihad di jalan Allah? Baginda
menjawab: walaupun jihad di jalan Allah, kecuali seorang lelaki yang
keluar dengan diri dan hartanya, dan tidak balik semula daripadanya
dengan sesuatu pun”.

(Riwayat Abu Daud).

Inilah hari-hari yang cukup hebat dan sangat bermakna. Segala amal
soleh yang dilakukan pada hari-hari ini jauh lebih dicintai oleh Allah Azza

wa Jalla. Imam al-Hafiz Ibn Hajar memberikan justifikasi dengan katanya:

‘Dan yang jelas bahawa sebab kelebihan sepuluh yang pertama

Zulhijjah adalah berhimpunnya ibu ibadah padanya iaitu solat, puasa,

sedekah dan haji. la tidak datang berlaku pada selainnya’.




Hadirin Jumaat sekalian,

Berapa kalikah telah kita bertemu dengan sepuluh hari pertama
Zulhijjah sepanjang hidup ini? Bagaimana pula keadaan kita ketika melalui
hari-hari itu? Adakah dengan amal soleh? Atau ia berlalu pergi begitu

sahaja?

Sesungguhnya ia adalah hari-hari yang lebih baik daripada hari-hari
dalam bulan ramadhan. Bahkan lebih baik daripada sepuluh hari terakhir
Ramdhan yang tiada lailatul gadar padanya menurut sebahagian para
ulama. Ini berdasarkan sumpah dalam firman Allah SWT menerusi ayat 1-

2 surah al-Fajr:

‘Demi waktu fajar. Dan malam yang sepuluh (yang mempunyai
kelebihan di sisi Allah”’,

Imam Ibn Kathir Rahimahullah menjelaskan dalam tafsirnya bahawa
yang dimaksudkan dengan )_&.'c JL;:B dalam ayat tersebut ialah sepuluh

hari pertama bulan Zulhijjah.
Para tetamu Allah sekalian,

Sepuluh hari yang pertama bulan Zulhijjahini sangat terhad dan
pendek masanya dalam setahun. la hanya 2.8 peratus sahaja daripada
jumlah 360 hari dalam setahun. Namun impaknya cukup besar. Masa yang
sekejap tetapi pahala dilipat gandakan. Walau bagaimanapun, jangan
sesekali berbuat maksiat, kerana ia mendatangkan dosa yang

mencemarkan kemuliaan hari-hari tersebut.




Kita penuhi dengan pelbagai amal soleh dan ketaatan. Dan kita jauhkan

Marilah kita jadikan sepuluh hari ini kesemuanya untuk Allah SWT.

diri walau dari satu maksiat yang kecil.

Antara ketaatan yang boleh dilakukan dalam tempoh ini (1 hingga 9
haribulan) ialah puasa sunat. Diriwayatkan daripada Abu Sa’id al-Khudri
Radhiallahu’anhu bahawa nabi SAW bersabda:

“Sesiapa yang berpuasa satu hari di jalan Allah, nescaya dengan hari
tersebut Allah jauhkan api neraka daripada wajahnya selama 70 tahun”.

(Riwayat Ibn Majah).

Lebih-lebih lagi puasa pada 9 haribulan Zulhijjah iaitu Hari ‘Arafah,
janganlah dilepaskan, kerana fadhilatnya adalah dua tahun keampunan

Allah SWT, tahun semasa dan tahun berikutnya.

Selain itu, perbanyakkanlah zikir dengan bertasbih, bertahmid,
bertakbir dan bertahlil pada sepuluh hari pertama Zulhijjahini. Diriwayatkan

daripada Ibnu Umar Radiallahu’anhuma bahawa nabi SAW bersabda:

dicintai Allah amal soleh padanya berbanding hari-hari sepuluh ini. Oleh

“Tiada mana-mana hari yang lebih besar di sisi Allah, dan yang lebih

itu, perbanyakkanlah tahlil, takbir dan tahmid padanya’.
(Riwayat Ahmad).

Muslimin yang dirahmati Allah sekalian,

Mengakhiri khutbah kali ini, khatib ingin berpesan kepada hadirin

sekalian agar mengambil pedoman-pedoman berikut:

1. Umat Islam wajib meyakini bahawa setiap ketaatan dan

maksiat akan dibalas oleh Allah SWT pada hari akhirat kelak.

2. Umat Islam mestilah merebut peluang untuk melakukan amal
soleh pada 10 hari pertama bulan Zulhijahdan menjauhkan diri dari

sebarang maksiat.

3. Umat Islam hendaklah terus berzikir, bermunajat dan berdoa

kepada Allah agar dijauhi sebarang wabak penyakit dan bencana alam.

“Wahai orang-orang yang beriman, (untuk bersyukur kepada Allah)
ingatlah serta sebutlah nama Allah dengan ingatan serta sebutan yang
sebanyak-banyaknya. Dan bertasbihlah kamu kepadanya pada waktu pagi

dan petang”.

(al-Ahzab : 41-42)

KHUTBAH KEDUA

Hadirin yang dirahmati Allah sekalian,

Marilah sama-sama kita bertakwa kepada Allah SWT dengan
melakukan ketaatan kepada-Nya dan menjauhkan diri daripada perbuatan

keji dan maksiat.

Ya Allah! Kurniakanlah petunjuk kepada kami untuk mendirikan solat
fardu lima waktu secara berjemaah, menunaikan zakat melalui Lembaga
Zakat Selangor, mewakaf harta melalui Perbadanan Wakaf Selangor dan
menginfakkan harta pada Tabung Infak Jariah Umat Islam Selangor
(TIJARI) dan kepada anak-anak yatim melalui Yayasan Islam Darul Ehsan
(YIDE).




jauhilah kami daripada perbuatan rasuah dan salah guna kuasa kerana ini

Ya Allah! Kurniakanlah kepada kami rezeki yang halal lagi diberkati,

adalah suatu pengkhianatan kepada amanah yang diberikan.

